
Os sete colexios de avogados de Galicia, por medio do Consello da Avogacía Galega, 
asinaron un convenio co Instituto Galego de Vivenda e Solo para a creación dun servizo 
de asesoramento e orientación xurídica previa en materia de vivenda e desafiuzamentos. 
 
De acordo con este convenio, o Colexio de Avogados de Santiago vai crear unha lista de 
letrados especializados nesta materia para prestar este servizo, que se porá en marcha a 
partir da primeira semana de maio. 
 
Ábrese, por tanto, un prazo ata o vindeiro 20 de abril ás 20.00 h para que os letrados 
interesados soliciten a incorporación á dita lista. Establécense os seguintes requisitos de 
acceso: 
 
1.  Ser letrado/a exercente residente do ICA de Santiago. 

2.  Estar dado/a de alta na quenda de oficio, na especialidade xurisdicional civil (en 
calquera partido xudicial pertencente a este colexio). 

 
As solicitudes deberán presentarse por escrito (correo electrónico, fax ou en papel na 
secretaría) e nelas farase constar un correo electrónico para recibir as notificacións 
relacionadas coa xestión deste servizo. 
 
Funcionamento do servizo 
 
― A partir das solicitudes de alta, elaborarase unha lista por orde alfabética. A primeira 

designación realizarase por sorteo e despois seguirase a lista por orde alfabética, a 
partir da letra do apelido do primeiro letrado que fose designado. 
 

― A prestación do servizo realizarase cada mércores en horario de 10.00 a 13.00 h (un 
letrado/a por semana) de forma presencial nas dependencias do Colexio (Eduardo 
Pondal). 

 
― Este servizo estará operativo tamén no mes de agosto segundo a lista ordinaria e a 

orde antes citada. 
 

― O servizo ten como obxecto o asesoramento e orientación xurídica previa ao 
procedemento xudicial en materia de vivenda, desafiuzamentos e execucións 
hipotecarias. Este servizo é independente e previo á solicitude do beneficio de xustiza 
gratuíta. 
 

― Os letrados que presten este servizo deberán asistir a unha formación específica que 
será impartida no colexio proximamente. 
 

― A retribución efectuarase con cargo ao convenio subscrito e será de 180 euros 
aproximadamente por xornada (que se fará efectiva ao letrado logo de que se 
xustifique e a Consellería ingrese o importe correspondente). A xustificación 
realizarase trimestralmente. 

 
Para aclarar calquera dúbida en relación con este novo servizo, poderase contactar co 
secretario técnico do colexio (Manuel Arza). 

CIRCULAR INFORMATIVA  7/2016 

 

LISTA DE LETRADOS/AS PARA O ASESORAMENTO E A ORIENTACIÓN PREVIA EN 
MATERIA DE VIVENDA (DESAFIUZAMENTOS) 


